
TANTARAN’NY FANDALOVANAY TAO AMIN’NY MPONINA Ambodiampaly 

Fokontany Ambatotsivala, Kaominina ambanivohitra Ampasimbe Manantsatrana, Distrika Fénérive-Est, Faritra Analanjirofo
Christian José RAVELONANDRO

Fanamarihana : faritra 13 ary fiaraha-monina 26 no nanaovana ireo fanadihadiana izay tafiditra ao anatin’ny fandrafetana ireo paik’ady entina miasa mandritry taona 2006 ka hatramin’ny taona 2012 hoan’ny FIDA (COSOP). Ireo ekipan’ny AMED no nanoratra ity tatitra ity mitantara ny zavatra hitany nandritra ny fotoana nandalovany tany amin’ireo mponina ireo ny volana aprily 2006. Ity fomba fiasa AMED ity (Fomba hanantonana ireo hetsika enti-miaina maharitra) dia manao laharam-pahamehana ny fanehoan-kevitr’ireo mahantra mba afahana mahafantatra ireo olany,sy ny tanjany, ary ireo hetahetany, afahana mampandray anjara azy ireo ao anatin’ny paik’ady ho fampandrosoana maharitra. Ny vokatry ny fanadihadihana izay voasoratra eto dia izay kely azonay tamin’ireo mponina nofidiana, indrindra fa ireo sahirana. Tsy voatery ahalaza ny zava-misy marina fa fitantarana ny zavatra hita fotsiny ihany ary mety tsy niaian’izy rehetra koa.

Ny mponina tao Ambodiampaly no nandray anay, tsy nanano sarotra loatra no nankany : miala avy eo Fénerive Est, dia mandray ny làlam-pirenena fahadimy mianavaratra. Vetivety dia tonga tao Ambatoningara izahay, toerana eo amin’ny 24 km alohan’ny hahatongavana any Soanierana Ivongo. Avy eo indray dia nandray làlana vita tara teo aloha, saingy efa simba tokoa, izay mirefy 2 km no mitondra any amin’ny renivohitry ny Kaominina Ampasimbe Manatsatrana. Avy eo indray izahay dia nandray làlan-tany mirefy 6 km mahery mbola tsara kokoa mandra-pahatonga tany Ambodiampaly. Nosafidiana moa ity faritra ity noho izy mety hahazo tohana amin’ny sehatrasan’ny Tetikasa PPRR. [image: image1.png]
Ambodiampaly no renivohitry ny Fokontany ary misy tanàna 6 manodidina no miaraka aminy amin’ny fandrafetana ny Fokontany. Raha raisina amin’ny halavirana miohatra amin’ny renivohitry ny Fokontany dia : Anamboambo any amin’ny 4Km, Ambodirambo 1Km, Fiadanana 500m, Angidangabe 800m, Ambodimanga 1km ary Tanambao 700m. Nohazavain’ny olona taminay ary fa làlan-kely falehan’olona an-tongotra tena ratsy tokoa no mandeha any amin’ireo tanàna ireo. Ny tanan’Anamborano dia tsy azo aleha mihitsy rehefa misy oram-be noho izy eny andafin’ny renirano.   

Ny  Fokontany Ambodiampaly dia voafaritry ny Fokontany Antsara ao avaratra, Ambodibonara ao antsinanana, Ambodisatrana ao andrefana ary Ampasimbola ao atsimo. Tafiditra ao anatin’ny Kaominina ambanivohitra Ampasimbe Manatsatrana ireo Fokontany telo voalohany fa miaraka amin’ny Kaominina ambanivohitra Ampasina Maningory ny Fokontany Ampasimbola. 
Tantara kely
Saika avy amin’ny foko Betsimisaraka ny mponina rehetra amin’ny ankapobeny. Tokatrano telo no voamarika fa avy amin’ny foko Antaisaka ary iray hafa avy amin’ny foko Sihanaka dia ny talen’ny sekolim-panjakana eo an-toerana. Notantarain’ny olona taminay ihany koa fa saika efa niharo tamin-dry zareo Betsimisaraka ireo olona avy amin’ny foko hafa ireo.   
 « Ny taranak’ireo foko hafa dia efa noraisinay sy efa mihevitra ny tenany ho tena Betsimisaraka » hoy ny Tangalamena iray teo an-tanàna nanamafy izany. 
Miisa 831 ny mponina ao amin’ny Fokontany Ambodiampaly ka 422 ny lehilahy ary 409 ny  vehivavy. Miparitaka any amin’ny tokatrano miisa  170 izy ireo ka eo amin’ny olona dimy  isan-tokatrano  eo ho eo no salanisa amin’izany.  

Nisy tanora maromaro nitantara taminay ny niandohan’ny tanànan’Ambodiampaly : « Nisy ramatoa iray nantsoina hoe TSIMITO, izay noheverina fa nanangana voalohany ny tanànan’Ambodiampaly. Niala avy any amin’ny faritry Toamasina faharoa tany izy io ary tonga taty amin’ny tany lonaka azo ambolena tany amin’ny taonjato faha-18 tany. Tamin’ny fiandohany dia teo amoron’ny reniranon’ny Sahalava no nanorenana ny tanàna saingy araka ny tantara dia voatery nandao izany ny olona nohon’ny fisian’ny tondra-drano. Tsy misy mahatadidy kosa ny fotoana marina nananganana ny tanàna ».  
Hatramin’ny taona 1989 dia nahazo ny sata maha Fokontany azy Ambodiampaly. Talohan’izay, dia niankina tamin’ny Fokontany Ambodisatrana izy. Marihina fa ity farany ity dia mbola anisan’ny tafiditra ao anatin’ny Kaominina ihany koa. 
Na ireo tanora na ny antitra dia samy nahatadidy daholo ny zava-nitranga rehetra indrindra fa ny fiverimberenan’ireo rivo-doza izay niteraka fahasimbana ara-pitaovana, fahaverezan’ny vokatra, fahafatesana biby fiompy ary fanotoran’ny fasika ireo tanimbary… 
Hoy indrindra ireo tanora nitantara : « Efa mihasarotra ny fiainana tato ho ato. Mihamafy sy miverimberina matetika ireo rivo-doza. Mamely mafy tokoa izy ireo satria fongana ao anatin’ny iray andro fotsiny ny renivolanao rehetra. Na dia nanezaka be aza ianao teny an-tanimbary dia mety ringana daholo izany ».
Ramatoa iray koa no nitantara taminay fa « ilay rivo-doza Honorine tamin’ny taona 1986 dia tena namely mafy mihitsy ka potika nanomboka tamin’izany ireo fototra jirofonay, torak’izany koa ny fototra kafe ary litchi. Tsy nisy noraisina ny varinay ka dia voatery nihinana voankazo an’ala izahay kanefa dia tena ratsy tokoa ny tsirony ». Ity tovolahy iray kosa nanohy fa  « nisy koa rivo-doza hafa toa an’ireo rivo-doza roa Bonita sy Gerlada indroa nifanelanelana, dia nampijaly anay daholo ».  
Manaraka ny halakin’ny fiakarana na fidinan’ny vidina jirofo sy litchi ny ho enti-manana eo amin’ny fiainan’ny mponina. 

« Tamin’ny taona 1972 sy 1973 no nisy vidiny ny jirofo taty aminay. Afaka nividy zavatra betsaka ny olona. Afaka nanao trano tsara koa. Narisika daholo ny olona ny hikojakoja ireo fototra jirofo » hoy ny filohan’ny Fokontany nanazava taminay. 
Nisy fiakaran’ny vidin’ireo vokatra hafa koa notanterin’ny olona taminay ka mahakasika manokana ny litchi tamin’ny taona 1998 ary ny kafe tamin’ny taona 1993. 
Tamin’ireo fisehoan-javatra lehibe nitranga dia nampatsiahivin’ny olona taminay ny fanorenana ny tranon-tsekoly sy ny fanamboarana ny làlana mandalo eo akaikin’ny Fokontany ka sahabo ho eo amin’ny 200 metatra miala ny tanàna no andalovan’io làlana io. Nanamora ny fahatongavan’ireo mpanangom-bokatra ny fanatsarana io làlan-tany io. Tsy nisy mihitsy anefa ny fitanterana nanara-potoana hatramin’izay nahavitany izay. 
Fitsidihana indroa misesy, fohy ihany nefa manankarem-baovao…

Nialohavan’ny fitsidihana am-panajana an’ireo tompon’andraikitra tao amin’ny Kaominina Ampasimbe ny fihaonana tamin’ireo mponina tao Ambodiampaly. Niala tsiny ny Ben’ny tanàna izay tsy teo an-toerana noho ny antony ara-asa ka ireo Lefitry ny Ben’ny tanàna roalahy nandray ny ekipa vao nanomboka ny resadresaka. Ny andro mialoha ny fitsidihana anefa dia nisy loza mahatsiravina nahazo ny vohitra tanànan’Ampasimbe : fanafihan’olon-dratsy mpivarotra iray ka  nahafaty  ny mpivarotra sy nandratràna mafy olona roa hafa.    
Ireo Lefitry ny Ben’ny tanàna moa dia efa nahare mialoha momba ny fitsidihanay any an-toerana. Arak’izany, dia niararaka taminay nakany Ambodiampaly ny Lefitra voalohan’ny Ben’ny tanàna ka nanolotra anay tamin’ireo mponina izay efa naharay filazana mialoha ny fahatongavanay.  Nandritry ny dia teny ambony fiara, tokony ho folo minitra, no nahafahanay nanamarina ireo voalaza tao anatin’ireo tahirin-kevitra novakianay mikasika ny Faritra Analanjirofo amin’ny ankapobeny sy ny Kaominina Ampasimbe Manatsatrana manokana.    
Mbola tany am-panaovana ireo asa fanaony andavanandro daholo ny ankamaroan’ny olona tamin’ny fotoana nahatongavanay. Hitanay teo am-pidirana ny tanàna i Henri sy ny vadiny nanadio ny tani-mangahazony. Ireo zanany roa lahy niaraka tamin’ny namany iray etsy andanin’izany faly ery namita ilay trano kely vita tamin’ny sampan-kazo sy ravin’akondro. Tsy lavitra eo, nisy lehilahy telo nikarakara ny fatotra kitay avy amin’ny fototra jirofo efa antitra. Nohazavain’ny lefitry ny Ben’ny tanàna taminay fa entina hamanàna  lalambika ireo toko-kitay amboarina ireo. Nisy ankizy maromaro ihany koa nilalao teo an-tokontany malalakin’ny tanàna izay nahitana trano mitandahatra amin’ny andaniny roa mifanatrika. Ny ankamaroan’ireo trano ireo dia vita tamin’ny akora teo an-toerana avokoa. Vita tamin’ny tahona-volotsangana nofisahana sy voarary na koa vita tamin’ny kiran-dravin-kazo vaventy avy amin’ny ravinala. Io karazana rindrina izay antsoina hoe « falafa » no mampiavaka ny faritra aty atsinanana. Ny sasantsasany amin’ireo trano kosa dia misy vita amin’ny hazo fisaka voakiky. Nisy ihany koa tranon’olona tsotra vita tamin’ny vatosokay anefa dia tena tsy dia fahita any amin’iny faritra iny izany. Olona miasa sy mipetraka any Toamasina no tompon’io trano io. Ankoatr’izay dia mifanakaiky eo ny tafo vita amin’ny ravina ravinala sy ny tafo fanitso.   
Vatany vao tafidina ny fiara izahay dia notsenain’antokon’olona vitsivitsy nahitàna lehilahy sy vehivavy. Vetivety foana dia efa nisy olona maromaro ao an-tanàna namonjy toerana malalaka sady nialoka teo amban’ilay fototra litchi lehibe sy misandrahaka tsara. Dia nafana tokoa ny fandraisana. Niala tsiny tamin’ny fahatarany fahefakadiny ny Filohan’ny Fokontany sady nanazava hoe « Voatana kely aho fa mbola namita ilay fiavàna ny tanimbarikeliko aloha f’efa natombokay omaly ilay izy ».
Nahavory vehivavy 14 sy lehilahy 12 ny fihaonana voalohany. Ireto avy izahay no mpikambana ao anatin’ny ekipa nanao ny fanadihadiana : Andriamatoa Haingo RAKOTONDRATSIMBA izay miandraikitra ny fifandraisana ao amin’ny FIDA eto Madagasikara, Christian José RAVELONANDRO izay miandraikitra ny fanaraha-maso sy ny tomban’ezaka ao amin’ny fandaharan’asa PPRR, Monja MANANTSOA A. izay manam-pahaizana manokana momba ny fitantanana aram-panjakana ifotony sy ny fikambanana tantsaha ao amin’ny fandaharan’asa  PPRR ary DOMINIQUE mpamily ny fiara ao amin’ny PPRR. Nisy taratasy fotsy lehibe iray napetraka teo ambony tsihy ahafahana mandray an-tsoratra izay voalaza sy koa nahafahana namerina sy nampanan-kery ireo hevitra nisongadina rehetra teo. Ny soritsoritra amin’ilay drafitra fampandrosoana ny Fokontany (PDF) izay eo an-dalam-pahavitana no natao fototra niangan’ny adi-hevitra. Niezaka moa ny ekipa ny nahazo azy io roa andro nialoha ny nahatongavanay tany an-toerana. Nisy fanazavana nikasika ny fipetraka ara-jeografika sy aram-pitantanan-draharaha no netina nanokatra ny adi-hevitra talohan’ny nanohizana ny amin’ireo fisehoan-javatra nahafinaritra sy nampalahelo izay nanamarika ny tanàna.  
Nanokanana ampahany betsaka tamin’ny fotoana niresadresahana kosa ireo fanontaniana fototra mahakasika ireo fomba nenti-miaina nataon’ireo mponina ao Ambodiampaly. Ireto avy ireo fanontaniana napetraka : “inona avy ireo singa fototra amin’ny foto-karena misy ao amin’ny faritra ? An’iza avy izy ireo ? Ahoana no fomba ahazoana azy ? Inona avy ireo olana sedrain’ny fiaraha-monina amin’ny ankapobeny ary ireo toka-trano sahirana manokana ? Inona avy ireo endrika ivelany isehoan’ny fahantrana sy ny fananana harena ? Misy sokajy miavaka ve ao an-tanàna ? ». Ny fampiasana ny tany ve misy ifandraisany amin’ireo sokajy ara-toe-karena ? Ireo hevitra nivoaka tao amin’ireo tanora sy ireo antitra na tao amin’ireo lehilahy sy ireo vehivavy dia noraisina sy niverimberina tany amin’ny andinin-tsoratra samihafa voarakitra tato anatin’ity diarin-java-miseho ity.      
Nifarana taorian’ny fivoriana izay naharitra adiny roa sady narahana resadresaka teny antsefatsefany teny ny andro voalohany nitsidihanay.  

Fito andro taorian’ny fitsidihana voalohany no nanaovana indray ny fitsidihana faharoa. Resadresaka niaraka amin’ireo sokajy sy fanadihadiana ireo toka-trano no nomanina fa hatao. Arak’izany dia afaka nihaona tamina Tangalamena roa  ny mpikambana ao amin’ny ekipa dia Andriamatoa isany  Christian José RAVELONANDRO sy Sam Kong LIN, mpamily ny fiaran’ny PPRR. Dia afaka nifampidinika manokana tamina Tangalamena iray hafa koa ny ekipa. Ny andro faharoa tamin’ny fotoana nitsidihana dia nisy andiana tanora tokony ho dimy mianadahy teo nanantona anay niresadresaka nialohan’ny ora nisakafoanana.  
Ireo fihaonana ireo no nahafahanay nahazo ny zava-misy ara-tsosialy sy ara-toekarena tao amin’ny faritra ary nahafahanay nahafantatra ireo tena sahirana, izay tsy azonay natsidika nandritry ny fivoriana niarahana tamin’ny fokonolona. Nisy vehivavy iray nanamarika hoe « Amin’izao fotoana izao, tsy azo atao izany hoe tsy manana eritreritra ho tsy sahirana izany. Raha androany ianao no mba manana fidiram-bola misimisy kely dia mihevitra fa afa-pahasahiranana, rahampitso anefa dia hafa indray ny fisehoany, mivadika daholo ny zavatra rehetra. Na rivo-doza na areti-mandazo na fitotongan’ny vidin’ny jirofo izany, betsaka ny mety hitranga eo. Sarotra arak’izany no hilaza aminareo hoe iza avy ireo mahantra ary ireo avy no manana eto an-tanàna. Sahirana1 daholo ny olona rehetra »       
Arak’izany, dia noezahina tsy navoitra ireo andinindininy nahakasika ireo fomba fiainan’ny isan-tokatrano noho ny fahalalam-pomba. Na dia teo aza anefa izany dia niray hevitra ny rehetra tamin’ny nanomezana ny lisitr’ireo tokatrano tena « sahirana ». Niainga tamin’io lisitra io dia nisy ny fanantonana ireo tokatrano valo ka ny telo natao ny tontolo andron’ny 14 aprily 2006 ary ny dimy ambiny ny ampitso. Na dia tsy nampandrenesina mialoha aza ireo tokatrano ireo dia nanaiky ny handray anay kosa ireo izay tafajanona tao an-tanàna. Na izany aza, dia voatery najanona mialohan’ny fotoana ny fanadihadiana iray satria voatery niditra nijery ilay zanany vavy marary mafy ny raim-pianankaviana iray. Io irery rahateo koa moa  no fanadihadiana natao ivelan’ny tokatranon’ilay nohadihadiana.   
Fiaraha-monina iray tsy miaina afa-tsy amin’ny fambolena…
Raha araky ny voarakitra ao anatin’ny Drafitra fampandrosoana ny Fokontany dia fambolena no sehatr’asa fototra iveloman’ny mponina. Ny 95%n’ny tokatrano no manao izany. Ny fambolena vary an-tanimbary sy eny an-tanety no tena voakasik’izany. Ny 7%n’ny tokatrano ihany no manao  fiompiana ka omby no voalohany indrindra manarak’izany ny akoho amam-borona ary gana. Ny omby no mampiseho ny foto-karena eo amin’ny famokarana satria ampiasaina amin’ny fanosena tanimbary izy.   
Ny roa isan-jaton’ny mponina ihany no mivelona sy manao ny fidiram-bola amin’ny rary. Ireo vehivavy no mandrary tsihy, satroka ary harona vita amin’ny hisatra na rofia ary amidy eo an-tanàna ihany na any Ampasimbe Manatsatrana. Eo ho eo amin’ny ampahatelon’ny mponina (35%) no miaina amin’ny ampahany na manontolo amin’ny fikaramana an-tsaha. Ny 40% n’ny mponina na manatsara ny vola miditra ao an-tokatrano amin’ny alalan’ny sehatr’asa mifandray amin’ny fanamboarana menaka jirofo.  
Nohamafisin’ny olona taminay fa ny fandanian’ny fianakaviana sy ny fidiram-bolany dia miovaova araky ny vanim-potoana sy manaraka ny fihodin’ny taona. Toy izao manaraka izao ny tabilao nisokajiana izany toy ny voarakitra tao anatin’ny drafitra famapandrosoana ny Fokontany :  
	Volana
	Loharanom-bola
	Karazana fandaniana

	Janoary
	· Fikaramana an-tsaha,
· Manamboatra menaka jirofo,
· Varotra vary.
	· Asa an-tsaha,
· Fividianana ireo kojakoja madinika ilaina amin’ny andavan’adro (PPN)  ary fanafody .

	Febroary
	· Varotra akoho amam-borona,
· Manamboatra menaka jirofo,
	· Fividianana vary sy ireo kojakoja madinika ilaina amin’ny andavanadro (PPN).

	Matsa
	· Varotra akoho amam-borona sy soanambo,
· Manamboatra menaka jirofo.
	· Fividianana vary sy ireo kojakoja madinika ilaina amin’ny andavan’adro (PPN).

	Aprily
	· Varotra makouba sy voasary,
· Manamboatra menaka jirofo.
	· Fividianana vary sy ireo kojakoja madinika ilaina amin’ny andavan’adro (PPN).

	Mai
	· Varotra vary,
· Fikaramana an-tsaha (fijinjana vary)
	· Fividianana omby sy fitafiana, 
· Fanefana ireo trosa. 

	Jona
	· Varotra vary,
· Fikaramana an-tsaha (fijinjana vary)
	· Fividianana omby sy fitafiana na akoho. 



	Jolay
	· Varotra vary/akotry, kafe ary mangahazo, 
· Manamboatra menaka jirofo.
	· Fividianana vary sy ireo kojakoja madinika ilaina amin’ny andavanadro (PPN) sy fitafiana mafana, 
· Asa an-tsaha,
· Tsaboraha. 

	Aogositra
	· Varotra vary/akotry, kafé ary mangahazo, 

· Manamboatra menaka jirofo. 
	· Fividianana vary sy ireo kojakoja madinika ilaina amin’ny andavanadro (PPN) sy fitafiana mafana, 

· Asa an-tsaha,
· Tsaboraha.  

	Septambra
	· Varotra mangahazo,
· Manamboatra menaka jirofo. 
	· Fividianana vary sy ireo kojakoja madinika ilaina amin’ny andavanadro (PPN), 

· Asa an-tsaha (asa vady bainga, manetsa)

· Tsaboraha, 

· Fampidirana mianatra ny ankizy. 

	Oktobra
	· Varotra fantsika jirofo, 

· Fikaramana an-tsaha,
· Varotra ampalibe sy mangahazo, 
· Fikaramana fiotazana fantsika jirofo. 
	· Fividianana fitafiana, omby, sakafo tsara, akoho amam-borona, 
· Fananganana/Fanarenana ireo trano fonenana. 

	Novambra
	· Varotra fantsika jirofo, litchis ary akoho,  

· Fikaramana fiotazana fantsika jirofo sy litchi.  
	· Fividianana vary, tany, omby, fitafiana ary bisikilety. 

	Désambra
	· Varotra fantsika jirofo, litchi, 
· Fikaramana fiotazana fantsika jirofo. 
	· Fividianana fitaovana an-dakozia, fitafiana ary PPN,
· Fananganana trano fonenana. 


Loharanom-baovao : Drafitra Fampandrosoana ny Fokontany vonjimaika 
[image: image5.jpg]


Ny fifandraisan’ny olona eo anivon’ny serasera isaky ny sokajy 
Ny resaka « tsy lian-tsofina » no tena fototra ahazoana ireo loharanom-baovao eo anivon’ny fiaraha-monina. Ankoatr’izany dia misy ihany koa ireo fivoriana isan-karazany izay ahafahana mampahafantatra ny mponina ireo raharaha samihafa sy mihaino ihany koa ny hevitra sy ny fahitany ny fiainan’ny Fokontany. Amin’ny alalan’ny antsoantso « koaka » no iantsoana fivoriam-pokonolona. Voatsikaritray fa ireo olon-dehibe feno 18 taona no miakatra dia mandray anjara daholo. Ireo filan-kevitry ny olon-kendry (Tangalamena) eo an-tanàna no mamaritra ireo loha-hevitra hodinihina.   
Maromaro ireo tokatrano manana vata fandrenesam-peo. Vitsy dia vitsy anefa ireo fianankaviana izay manaraka tsy tapaka ny onjam-peo satria “lafo loatra ny vidin’ny vaton’aratra” hoy ny filohan’ny Fokontany. 
Hoy koa ny Talen’ny sekoly nanohy : « Ny fividianana vata fandrenesam-peo sy mozika ary ny bisikilety dia isan’ny marika iray amin’ny fidiram-bolan’ny isan-tokatrano. Mampalahelo anefa fa nohon’ny tsy fahitana vaton’aratra sy ireo kojakoja madinidinika hikojakojana ireo zavatra ireo dia vetivety foana dia lasa haingo-trano fotsiny izy ireny raha tsy efa amidin’ny tompony amin’ny vidiny mora dia mora tokoa ».  
Tamin’ny fotoana nitsidihanay tany dia misy vata fandrendesam-peo iray mbola fahanana tànana mandefa fandaharan’ny radio nasionaly malagasy (RNM). Ny fanadaharan’asan’ny CARE International misahana ny tetik’asa miady amin’ny VIH/SIDA no nanome izany hoan’ny fokonolona mba iarahan’ny rehetra mihaino. Nambaran’ilay ramatoa tompon’andraikitra izany vata fandrenesam-peo izany fa mbola manohy miaraka mihaino azy io ihany ny olona fa saingy tsy manaram-potoana be ohatry ny tamin’ny voalohany.  
« Taloha, tamin’ny taona 2005 dia tsy tapaka mihintsy ireo mpikambana ao anatin’ny vondrona mpiara-mihaino manaja ireo fotoana ihainoana miaraka. Tsy izany intsony anefa ny zava-misy amin’izao fotoana izao. Nafindra toeran-kafa koa hono i Patricia, ilay mpanentana avy ao amin’ny CARE niasa teto an-tanàna. Ankoatr’izay, efa hainareo ihany fa…., ny fahasarotan’ny fiainana andavan’andro koa mitana ireo olona any an-tranony. Misy ihany ilay fiaraha-mihaino fa tsy mahatratra isa feno toy taloha intsony »  
Fomba fijery tsy mitovy eo amin’ny « fahasahiranana » eo amin’ny fomba fiainana
 Tsy dia hita loatra ny mampiavaka ny fomba fijery ny fahantrana sy ny fahasahiranana eo amin’ny manana sy ireo tsy ampy fivelomana. Tsara ihany no manamarika fa ireo endrika ivelan’ny fahantrana toy: ny fitafiana, ny trano fonenana sns dia mifangaroaro ny fahitan’ny olona azy. Kanefa niara-niaky ny rehetra fa misy ihany ireo mari-pitsarana mampiavaka azy ihany izay neken’ny rehetra. Toy izao avy izany :  
· Ny haben’ny trano fonenana sy ny hatsaran’ny fitaovana ampiasaina amin’izany (sakamandimby, fefy) ary ny toetrany, ny isa sy ny hatsaran’ny fanaka sy kojakoja an-dakozia ao ananan’ilay tokatrano, 
· Ny fampianarana ny ankizy, 
· Ny hatsaran’ny fitafian’ny olona ao an-tokatrano, 

· Ny fanana tany azo trandrahina na azo ambolena, indrindra fa ny tanimbary eny ambany toerana ary fahafahana ara-bola hitrandraka ny tany, 
· Ny fahafahana ara-batana miasa, ireo mpiasa an-tsaha na fisian’ireo tohana avy amin’ny fianankaviana na olona mbola ao anatin’ny fianankaviana.  

Ny fananana omby dia marika ety ivelany ny fananana harena hoan’ny fiaraha-monina. Na dia eo aza izany, dia tsy midika akory fa izay tsy manana omby dia mahantra. Hoan’ireo tena mahantra moa dia ny fitadiavana izay hohanina isan’andro no manamafy ny fahatsapany ny fahantrana efa misy eo aminy. Ny tsy fihinanana vary in-telo isan’andro dia manome porofo tsy azo lavina amin’ny faharatsian’ny fari-piainan’ny tokatrano iray. Ankoatr’izany ny maha « mpanao isan’andro » mandavan-taona dia endrika iray ihany koa isehoan’ny fahantrana. 

Hoy indrindra ity lehilahy iray nitantara taminay « Rehefa tsy manana tany ianao dia voatery foana miasa any amin’ny hafa. Tsy afaka manangom-bola ianao amin’izay. Tsy ampy hohanina akory izany karama 2000 Ariary isan’andro izany. » Dia hoy koa ilay ramatoa nanohy « Tsy misy asa firy koa azon’ireny mpanao isan’andro ireny atao satria saika ireo tompona tany ihany no manao ny asa an-tsaha rehetra. Tsy manam-bola hanakaramana mpiasa ny olona ».

Ireo olona efa antitra mipetra-drery na miaraka amin’ny olona na zaza mbola iahiana, tsy manana loharanom-bola akory dia tena sahirana tokoa. Tamin’ireo tokatrano iraika ambin’ny folo (11) nosokajiana fa « tena sahirana », ny dimy amin’ireo tena iandraiketan’olona efa antitra (3 lehilahy ary 2 vehivavy) mihoatry ny 55 taona. Ny iray tamin’ireo vehivavy efa antitra ireo nitantara taminay ny fiainany. Izay nambarany taminay dia azo amehezana ireo zava-misy any amin’ireo olona sasany. 
Ramatoa Hélène, izay antsoina koa hoe Lenina Be, 67 taona izy, toy izao ny fitantarany ny andaniany nyandrony : « Mmh… vao maneno akoho aho no mifoha. Dia lasa mamelona afo aho aloha hampangotrahana rano anaovana kafe sy dite hoan’ny zanako. Dia midina any an-drenirano aho avy eo misasa, manasa vilany ary mitondra rano mody. Vao tafaverina ato an-trano aho dia mampidina kafeko afangaroko amin’ny ranom-pary vao avy noterena. Vita izay dia makany an-tsaha aho maka kitay sy anana ilaofana vary. Namboly anana ihany aho taloha fa tsy vitako intsony izao nohon’ny areti-damosiko. Efa reraka aho… ».     
Hita taratra eny amin’ny sakafo hanin-dramatoa Hélène koa ny fahasahiranany : « Rehefa misy vary ato an-trano dia mahandro kely aho atao sakafo maraina fa matetika ohatry ny androany izao dia voatery mihinana mangahazo na koa vomanga aho. Izay ambiny eo no haniko amin’ny atoandro matetika. Hitanareo rehefa tsy misy n’inona n’inona ato an-trano dia mahandro soanambo aho. Eo amin’ireo fototra roa maniry aorian’ny tranoko io no akako azy. Ampy hohaniko eo amin’ny telo volana eo ho eo ny voka-bary miakatra amin’ilay tanimbarikeliko. Fa tsy maintsy anilihana amidy anefa ny ampahany mba  ho ahy sy ho an-janako lahy». 
Kely ihany anefa ny foto-karena ananan’i Lenina. Hoy izy nanohy nitantara : « Izaho ihany no mikarakara ilay tanimbary kely lovako avy tamin’ny dadako. Tsy manam-bola anefa aho hanakaramana mpanao isan’andro. Misy zanak’anadahiko roa lahy no tena manampy ahy. Izy ireo no miasa any amin’ny sahako ary ampian’ireo vadiny avy sy ireo zanany rehefa tsy dia be asa loatra ry zareo any amin’ny sahany. Tsy manana omby koa aho hanosy ny tanimbariko».    

Ankoatr’izany dia tsy maintsy miatrika ireo adidy ao anatin’ny fianankaviana koa izy. Hoy indrindra izy mikasika izany : «Manan-janaka lahy iray marary aho miara-mipetraka amiko eto. Manana kilema izy ary izaho irery no mikarakara azy. Soa ihany fa mbola mahavita adidy izahay na misy fahoriana na fifaliana ao anatin’ny fianankaviana sy eo amin’ny fiaraha-monina. Manao tsihy tsara tarehy koa aho entiko amidy any Ampasimbe Manatsatrana. Izaho rahateo koa manana talenta amin’ny fampiterahana « renin-jaza ». Mahazo 5 000 ariary isaky ny mampiteraka aho saingy tsy afaka mamonjy ireo tanàna lavitra intsony aho». 
Soa ihany fa manana trano tsara ramatoa Hélène. Faly ery izy mitantara aminay : « Ahy ity trano ipetrahako ity zao. Ny zokiko vavy izay efa maty no tompony taloha. Tany Toamasina tany izy no nipetraka. Niasa an-taonany maro tao amin’ny Hotely Joffre ao Toamasina izy nanao mpanadio efi-trano. Nandefa vola taty an-tanàna tsikelikey izy hananganana ity trano ity. Tamin’ny taona 1987 no tafatsangana ny trano. Nanomboka teo dia tato foana aho no nipetraka sy nikarakara azy. Nahavariana ny rehetra fa naharitra ireny rivo-doza rehetra ireny izy ity. Rehefa nisotro ronono ilay rahavaviko dia niverina nipetraka taty an-tanàna niaraka tamiko. Dia naira-nipetraka teto izahay. Alohan’ny nahafatesany dia nomeny ahy ny trano satria moa izahay nifankatia be.”  
Ireo lehilahy, vehivavy, fitoviana, fahasamihafàna 

ary ny firaisan-kina lehibe iray …

Ankoatry ny ampihimamba ataon’ireo lehilahy eo amin’ny sehatry fitondram-pahefana ara-panjakana sy araka ny nentin-drazana dia tsy naneho ny fanilihana mibaribary an’ireo vehivavy eo amin’ny lafiny fitantanana ny raharaha aram-piaraha-monina ireo mponina. Mandray anjara amin’ireo fivoriam-pokonolona ireo vehivavy ary mifidy ireo fanapahan-kevitra tokony ho raisina tahaka ireo lehilahy. Afaka mandova sy mitantana ny foto-karenan’ireo ray aman-dreniny rehefa maty iretsy farany. Afaka mitazona ireo fanany izay vehivavy nivoaka nanam-bady ka lasa manaraka ny vadiny mipetraka any amin’ny tanàna hafa. Na dia izany aza anefa ny fisian’ireo zo ireo dia tsy midika fa tsy ho tratran’ny fahasahiranana ireo vehivavy ireo. Manarak’izany ny fizarana lova dia manome vahana ny zanaka lahy. Ny harefon’ny fanambadiana dia miteraka ihany koa fahaverezan-tombotsoa hoan’ny vehivavy. “Ny vehivavy iray tratra nanitsakitsaka ny vadiny dia mody tanam-polo any amin’ny ray aman-dreniny aorian’ny fisarahana ». Tsy mba toy izany anefa ny lehilahy.     
Ireo sehatr’asa ara-pambolena ilaina heritsandry dia ny lehilahy no misahana azy : asa tany, fanalana kirihitra ary ny fitanterana ny vokatra. Indraindray dia manampy ireo vehivavy amin’ny fitaomana ny vokatra araka izay vitany. Ny ankamaroan’ireo asa toy ny fanetsana, fiavana, ny fijinjana ary ny fambolena mangahazo dia midi-droa raha asam-behivavy fotsiny ny manetsa. Amin’ny ankapobeny ny fambolena légioma sy ny mangahazo dia sehatr’asa saika sahanin’ny vehivavy irery ary tsy natao hoan’ny lehilahy. Fa matetika ny vola azo avy amin’ny voly légioma sy anana dia tantanan’ireo vehivavy irery.    
Isan’ireo raharaha sahanina andavanandro ny fandrahoana, ny fanadiovana sy fampiriman-trano, ny fakàna rano ary ny sasa lamba izay tena asam-behivavy rano fotsiny miaraka amin’ny fanampian’ny ankizy mandram-pahatongany eo amin’ny miala sakany. Ifampizarana kosa ny fakàna kitay. 
Ahitana firaisan-kina matanjaka be eo amin’ny fiaraha-monina. Tsy nisy fifandirana goavana teo an-tanàna hatramin’izay. Tsy nisy ihany koa fandikan-dalàna na heloka be vava. Tanteraka foana ny fifanampiana rehefa misy voina goavana mitranga.  
Nitantara  ny vadin’i Liko mikasika ny fidirany voalohany tao amin’ny fiaraha-monina : « Mahantra izahay fa mbola tsy nisy olona nandrabiraby anay hatramin’izay nahatongavanay teto… Misy olona aza mampindram-bola anay mba ahafahanay miatrika ny adidinay ary izahay manefa trosa amin’ny alalan’ny fiasana ny taniny ». Nanamafy izany koa i Hélène mikasika io voambara io : « Mandray anjara daholo izahay amin’ny lanonana rehetra sy izay trangan-javatra mampalahelo misy eto an-tanàna. »   
Ankoatr’izany, samy niaiky na ireo tanora na ny antitra fa vitsy dia vitsy ny mandà na manankiana ireo manam-pahefana nentin-paharazana. Tsy hita miavaka loatra ireo vondrona ara-tsosialy ara-toekarena. « Tsy misy olona mahantra na olona ahilika ao anatin’ny Fokontany Ambodiampaly». 
Faritra nahazo tohana fa tsy nidirana an-keriny …
Na dia eo aza ny fahamoran’ny fidirana ao amin’ny faritra sy ny fiombonany ao anatina vondron’asa mavitrika, tsy iza fa ny morotsiraka ao anatin’ny tapany atsimo ao anatin’ny faritra Analanjirofo, dia zava-misy vao haingana ny fisian’ireo tetik’asa fampandrosoana  miasa ao anatin’ny faritra : CARE International (hatramin’ny taona 2004), ASOS, FID (tamin’ny taona 2004) ary ny  SEECALINE/NAC (teo anelanelan’ny taona 1991 sy  ny taona 2002). Ny fandaharan’asa Tantsoroka hoan’ny Tontolo Ambanivohitra (PSDR) dia tsy miasa ao amin’ny Fokontany.  
Vitsy dia vitsy ireo fikambanana mavitrika ao anatin’ny faritra. Nandritry ny fivoriana niarahana tamin’ny mponina dia miisa enina ireo fikambanana voalahatray ka isan’izany ny fikamban’ny mpampiasa ny lemaky Lasambe izay rafitra tena lehibe sady mavitrika indrindra. Eo koa ny fikambanan’ny ray aman-drenin’ny mpianatra ary fikambanana ara-koltoraly sy fanatanjahan-tena efatra. Tsy misy fikambanam-pianankaviana. Misy fikambanana roa hafa mifandray amin’ny fiangonana krsitianina misy eo amin’ny Fokontany koa no mitsangana fa tsy afaka nanadihady nahafahana nahalala misimisy kokoa momba azy izahay noho ny fahateren’ny fotoana.   
Tsy nitatitra taminay momba ny fisian’ireo mpandraharaha ara-toekarena tsy miankina eo amin’ny faritra kosa ny mponina. Misy ihany anefa fandalovan’ireo mpanagom-bokatra avy eo an-toerana matetika sy miverimberina. 
« Isaky ny volana novambra no fivezivezen’ireo fiaran’ny mpanangom-bokatra sy ireo tantsaha miaraka amin’ny sobika feno litchi dia manome ny manodidina iainana ho toy ny fety foana. Tsy ahitana toerana malalaka intsony ao an-tanàna. Samy mahazo jinjany kely eo ny rehetra. Misy amin’ireo tokatrano sasany mahazo vola amin’ny famarotana hani-masaka. Mandritry io fotoana io ihany anefa izany » hoy ny tanora iray mientanentana aok’izany no mitantara. 
Misy telo ireo orinasa madinika fanodinana menaka avy amin’ny jirofo no miasa ao amin’ny Fokontany. Nandritry ny fotoana nitsidihanay tany an-toerana dia nampiantranoan’ny vadin’Andriamatoa Velo izahay raha mbola teo am-pamaranana ny fanangonana kitay ny lehilahy. Nohazavain’ny vadiny taminay fa afaka efatra andro raha ela indrindra dia anjaran’ny vadiny indray no manodina ireo ravina jirofo izay ao amin’iray amin’ireo singam-panodinana ireo. Nampahalalainy anay ihany koa afaka mahazo manofa alambika ireo olona tsotra te hanao izany. Iray litatra isaky ny indray andro ampiasaina azy no hofany alain’ny tompony. Arak’izany, dia tena mamonjy ireo sarangan’olona mahantra eo amin’ny fiaraha-monina ity sehatr’asa ity ka isan’izany ny fianankaviany. Etsy andanin’izany ny amin’ny fampiasana heri-tsandry misy ao an-tokatrano dia ireo tompona alambika ihany no manangona ravina jirofo sy ny kitay ary mbola izy ireo ihany no misahana ny fanodinana. Fa ankoatry ny anjara amin’ny vokatra azo omena ny tompona alambika dia omena roa litatra ihany koa ny tompona ravina jirofo ary izay nanodina no mitazona ny ambiny. Arak’izany dia arakaraky hatsaran’ny ravina no hahazon’izy ireo vokatra be sy tsara. Tena zava-dehibe anefa ny fifehezana ny teknika fanodinana dia ny fahaizana ny fatran’ny rano sy ny herin’ny afo. Tiana ho marihina fa tamin’ny fotoana nandalovanay tany dia 7 000 ariary ny litatra amin’ny menaka jirofo. 
Ireo fivezivezena…
Misokatra ho an’ny avy any ivelany ny faritra noho ny hamaroan’ny fifaneraserana. Arakany vanim-potoana mahafaka ny tsirairay izany. Ireo tena matanjaka dia mahavita miverimberina in-telo manao Ambodiampaly makany Ampasimbe. Tsy miovaova ny fotoana hamonjen’ireo olona ao anatin’ny faritra mamonjy ny renivohitry ny Kaominina. Ny drafitra fampandrosoana ny Fokontany dia mamaritra fa manaraka ny fotoana ao anatin’ny taona, dia misy karazana fifindra-monina ataon’ny lehilahy (L) sy ataon’ny vehivavy (V) miankina amin’ny fandaharan’asa an-tsaha : 
· Novambra- desambra : fahatongavan’ny ireo mpiasa (L/V) avy any amin’ny Kaominina ambanivohitry Vohipeno sy avy amin’ny faritra anatin’ny Vavatenina tonga hioty jirofo. 
· Manomboka ny volana janoary ka hatramin’ny volana jona : fifindran-toerana (L/V) makany Toamasina na Fénerive miasa an-trano. 
· Manomboka ny volana aogositra ka hatramin’ny oktobra : habetsaham-pikoriana (tsy dia tena misongadina anefa) an’ireo mpikarama an-tsaha hoan’ny fanombohan’ny taom-pambolena. 
· Eo anelanelan’ny volana mai sy jolay : fifindran-toerana (L/V) makany Mananara sy Sambava hoan’ny asa an-tsaha any amin’ireo saha fambolena lavanila. 
· Volana Martsa, aprily : fifindran-toerana (L) makany Mandritsara mividy omby. 
Ireo fotoana hanaovana ireo lanonana manaraka ny fomban-drazana, fora zaza sy ny « tsaborà », lanonana fangataham-pitahiana amin’ireo razana, dia ny volana jolay sy aogositra no fanaovana azy ka mifanojo indrindra amin’ny fialan-tsasatry ny mpianatra. Hoy indrindra ramatoa Siza nanamarika : « Tonga aty an-tanàna daholo ireo zanako lahy miaraka amin’ireo vady aman-janany izay mipetraka any Toamasina sy Sambava, mandritry ny volana jolay sy aogositra ».    

Ny zoky olona indrindra teo an-tanàna koa nanampy hoe : « Eo no mifankahita indray ny mpianakavy. Ireo havana sy fianankaviana lasa  nitady ravinahitra tany lavitra tany dia miverina eto an-tanàna daholo amin’io fotoana io ». Ireo fianankaviana avy eo Ambodiampaly kosa indray no manantona sy mandray anjara amin’ireo karazana lanonana mitranga any amin’ny tanàna manodidina, na any amin’ny Kaominina hafa eny fa na dia hatarany amin’ny distrika hafa aza.
Tontolo iainana mahavokatra …saingy mihasimba  
Ny tontolo ara-boajanaharin’ny faritra Ambodiampaly no mampiavaka azy amin’ny faritra. Ny toe-tany izay efa maratra dia manambatra ireo havoana tsy dia avo loatra izay anjakan’ireo zana-kazo, ravinala, bararata, jirofo ary litchi. Somary lalina ireo lohasaha izay misy ireo toerana iva tsy azo-itarina, nohajariana ho tanimbary. Ny toetr’andro indray dia mitovy amin’ny toetr’andro mampiavaka ny faritra atsinanana ; mafana sady be orana ary andalovan’ny rivo-doza matetika manomboka ny volana desambra ka hatramin’ny volana aprily. Ny sori-drano indray dia manambatra ny reniranon’ny Sahalava izay mikoriana mamonjy reniranon’ny Manatsatrana. Misy renirano iray antsoina hoe Sasivola mivarina any amin’ny reniranon’ny Sahalava. Maromaro ireo sakeli-drano mamatsy ireo renirano roa ireo. Sady tsy misy ala voajanahary intsony no tsy misy hazo nambolena na olo-tsotra na nataon’ny fokonolona ao amin’ny faritra. Ny fahitana ireo foto-kazo sisa tsy may no manambara ny hamafin’ny fanaovana tavy eny amin’ireo tanety. Tsy nanambara ny fisian’ny toerana fitrandrahana vatosoa sy volamena ao anatin’ny Fokontany ny mponina. Ireo telo andro nijanonana tao amin’ny faritra rahateo tsy nahafahana nitrandraka misimisy kokoa mikasika ny fitrandrahana ireo harena ara-boajanahary misy ao amin’ny faritra.    
Fanapahan-kevitra hentitra…
Ireo fanirian’ireo mahantra dia mahakasika ny fanatsarana ny fiainany amin’ny andavanandro : « Raha mba tahin’Andriamanitra aho ka manana fidiram-bola tsaratsara kokoa dia ny fitaovana an-dakozia sy ireo fanaka ao an-trano no hatsaraiko voalohany. Dia misakafo tsara koa izay amin’izany » hoy ramatoa VAVILINE niaraka tamin’ny tsiky kely. Tamin’io andro io dia nasainy ny ekipa hiara-hihinana aminy sy ny fianankaviany ilay mangahazo maina nandrahoiny. Dia hoy koa NORBERT vadiny nanohy : « Mety hahavokatra bebe kokoa aho miaraka amin’ilay tanimbary nampanantenain’ny reniko omena anay amin’ny taom-pambolena manaraka sady hanodina ravina jirofo koa aho mba ahafahanay manangom-bola sy manorina trano lehibe kokoa noho ity »    

Hatreto aloha dia mbola manantena izy mivady fa omen’ny renin’iNorbert azy ireo ilay tany hamboleny. Izy mivady ireo moa vao niharam-boina tamin’ny nahafahan-dramatoa zaza tamin’ny faha-valovolan’ny kibony nohon’ny fahasarotana vokatry ny aretina. 
Misy ihany koa ireo hetaheta miverimberina matetika nandritry ny resadresaka nifanaovanay tamin’ireo toka-trano sahirana : ny fahazoana tany ambolena. Arak’izany, dia hoy Ingahy SAMOELA, 46 taona : « maniry mafy aho ny mba hamboly eo amin’ny tany izay ahy ihany na eto na any amin’ny tany nihaviako ». Avy any no nandeha ao Ambodiampaly i SAMOELA. Ambahy dia Fokontany iray mifanila amin’ny Ampasimbe Manatsatrana. Tamin’ny taona 2003 no nahatongavany tao an-tanàna. Hikarama ao amin’ny KOLA sy SIZA vadiny no anton-diany. Maty tamin’ny taona 2005 anefa i KOLA. Heri-taona lasa izay dia may kilan’ny afo ny tranony tao Ambahy. Tany mirefy 4 Ha no navelany hoan’ireo zanany mirahalahy kanefa tsy ampy hiveloman’ireo zanany akory hono izany tany izany. Amin’izao dia manao ampahany amin’ny tompon’ny tany izy. Nandritry ny resadresaka nifanaovanay taminy sy tamin-dramatoa VAVITSARA vadiny dia nasehon’izy ireo fa na dia miasa mafy aza izy ireo dia kely ihany ny vola miditra aminy. “Manampy anao hivelombelona eny ny mirotsaka ho mpanao isan’andro fa tsy mahasahana ny filanao rehetra.” hoy izy ireo nanamafy.
Ireo tombon-dahiny miandry hampitomboina…

Ireo mponina ao Ambodiampaly dia hita taratra fa sahirana daholo amin’ny ankapobeny. Toy ireo faritra amin’ny manodidina dia miaina amin’ny fahasarotam-piainana misy nohon’ny fitotongan’ny vidin’ireo voly fanondrana ny mponina anefa tsy nisy izany taloha. Tena mafy loatra ny takaitra navelan’ireo loza ara-boajanahary nahazo ny faritra ka lasa manano sarotra hoan’ny rehetra indrindra fa ireo tena mahantra ny manarina izany. Na izany aza anefa dia tsy ny ankamaroan’ny mponina no voakasik’izany tena fahasahiranana izany.
Tsy dia ratsy na mety ahiana loatra miohatra amin’ireo faritra lavi-dàlana anefa ny zava-misy ao amin’ny fiaraha-monina. I SAMOELA izay vao tonga vao haingana tao an-tanàna dia nitantara fa tany amin’ny tany nihaviany « any ny ankizy tapitra mahia kaozatra daholo ».
Mihinjakinjaka milalao eran’ny tanàna ireo ankizy izay hita fa fenofeno ny takolany. Azo itarafana ihany koa fa misakafo tsara izy ireo ary azo adika ho famantarana tsara ny fari-piainan’ny mponina amin’ny ankapobeny. 
Na dia eo aza ireo fahasarotana amin’ny fiatrehana ny fiainana isan’andro dia tsy hita ho miferin’aina sy mionona fotsiny amin’izao ny olona. Ireo sahirana mbola manantena ny hanatsara ny fiainany : sakafo, fitafiana, trano tsara, sns. Maniry ihany koa ny hanana tany azo ambolena sy afaka manome azy ireo antoka hoan’ny fidiram-bolany.
Mahatsapa ireo harena ananany ny faritra. Ilay fivoriana natao teo am-pototry ny litchi dia nanetsi-po sy nahalasa saina teo am-piresahana izany. Samy niteny tsirairay ireo lehilahy sy vehivavy nitanisa ireo foto-karena ananan’ny Fokontany izay efa nihadiana hevitra nandritry ny fandrafetana ilay drafitra fampandrosoana ny Fokontany.
“Betsaka ny zavatra mety maniry aty fa izahay no tsy zatra mamboly izany » hoy ny lehilahy iray. “Eny izaho zao mihitsy no vavolombelona nahita ny fanjarian’ny fambolena sakay nataon’ny olona any Ampasina Maningory. Mitovy tsara anefa ny karazan-tany any Ampasina sy aty Ampasimbe » hoy indray ny iray hafa nanampy. « Betsaka koa fomba fampitomboana ny vokatra nampianarina anay fa saingy mbola manohy mamboly araka ny fanaon’ny dadabenay ihany izahay” hoy ny filohan’ny Fokontany somary nisomonga nampihomehy ny rehetra. “Tsy dia lavitra loatra anie ny lalam-pirenena faha-5 makany Soanierana Ivongo, Fénerive Est ary Toamasina iny. Eny fa na dia mila fanamboarana aza ny làlan-tany mandeha aty amintsika dia mbola tsara aloha izy amin’izao ary mbola tonga aty amintsika foana ireo olona mividy ny vokatra » hoy ilay ramatoa iray nanao fanamarihana alohan’ny hanohizana « afaka mivarotra ny vokatra vokarin-tsika isika ». Nisy renim-pianakaviana mbola tanora iray nanohy hoe « eo amban’ireo tanety ireo misy farihy azo ajariana tsara anaovana fiompiana trondro ». Nanampy izany ny filohan’ny Fokontany « mifanohitra amin’ireo Fokontany manodidina; izahay tsy mba misakana mihitsy izay tetik’asa fampandrosoana tonga eto amin’ny faritra. Efa hitanay ny tombotsoa azon’ireo Fokontany nandray ireny tetik’asa ireny » mbola hoy koa izy nanampy «  anontanio ireo fandaharan’asa toy ny FID, SEECALINE ary CARE nanao ahoana ny fomba nanentananay sy niarahanay nirona tamin’ireny asam-pokonolona ireny. Misy firaisan-kina be ato anatin’ny fiaraha-monina ary mifanampy izahay » hoy koa ny lehilahy iray tokony ho 40 taona eo ho eo.  
Ireo fanamarihana sy fandrasana vitsivitsy nataonay no namoaka taminay singa azo trandrahina hafa izay tsy ninian’ireo mponina navoaka taminay toy ny : ny fahafahana mamerina amin’ny laoniny indray ny firafitry ny nofon-tanin’ireo tany efa tsy ambolena intsony, fahafahana mikambana amin’ireo tendro ara-toekarena mavitrika satria ny faritra dia tafiditra eo anelanelan’ny Fénerive Est sy Soanierana Ivongo, misy ireo manam-pahaizana zanaky ny faritra izay mifandray tsy tapaka amin’ny mponina any an-toerana.  
Ireo angovo-toerana ireo no ahafahana manatratra ireo tanjona amin’ny alalan’ireto tsirin-kevitra aroso hoan’ny fiaraha-monina manaraka ireto (jereo ny drafitra fampandrosoana ny Fokontany izay eo an-dalam-pahavitana). Mihodina amin’ny hevitra fototra telo : 
1. Iantohana ny fahampiana ara-tsakafon’ny Fokontany Ambodiampaly : Ampitomboina ny vokatra miakatra sy ny velarana volena. 
2. Hatsaraina ny fidiram-bolan’ny isan-tokatrano ao anatin’ny Fokontany : hampitomboina ny vokatra fanondrana, hatsaraina ny vola miditra avy amin’ny voly fanondrana, hampiroboroboina ny asa tanana ary hatao matihanina kokoa ny fiompiana.
3. Fanomezan-danja ny mponina : [image: image12.jpg]


ady amin’ny aretim-piavalanana, ady amin’y tazo, fanatsarana ny sakafo hohanin’ny mponina, fanatsarana ny fahazoana fampahalalam-baovao sy ny fahazoana sehatra fialam-boly ; iantohana ny fizotry ny fampianarana ny ankizy ho  ara-dalana ao amin’ny Fokontany Ambodiampaly.
Tianay ny maneho fisaorana ny Ben’ny Tanàna sy ireo Lefiny tamin’ny fotoana natokany ho anay, ny fiaraha-miasa natolony anay ary ireo toro-hevitra tamin’ny nisafidianana ny faritra haleha. Tolorana fisaorana mitafotafo ihany koa ny mponina rehetra tao Ambodiampaly, ny filohan’ny Fokontany, ireo olon-dehibe, tanora ary ireo antitra, ireo vehivavy sy lehilahy, tamin’ny fandraisana mahafa-po sy ny fahatokisana nasehoany anay. Izany no nahafahanay nahafantatra bebe kokoa ny fiaim-piainan’izy ireo, ireo nofinofy sy hetahetan’ny tsirairay mba hananany ho avy tsaratsara kokoa. 
TOVANA 1 : NY MOMBA AN’AMBODIAMPALY
	Ny toe-trany amin’ny ankapobeny

 (toerana, mponina)


	· Toerana 
· Fokontany Ambodiampaly (Tanàna 7) 

· Kaominina ambanivohitra Ampasimbe Manantsatrana (16 Fokontany), 

· Distrika Fénérive-Est

· Faritra Analanjirofo

· Faritany Toamasina

· Fidirana
Avy eo Fénérive-Est no mandray ny lalam-pirenena faha 5 mianavaratra (lalana vita tara). Eo Ambatoningara (20 km alohan’ny ahatongavana any Soanierana) no mandray ny sampanana makany Ampasimbe (lalana vita tara efa simba mirefy 2 km), làlan-tany no mampitohy an’Ampasimbe sy Ambodiampaly mirefy 6 km izay mbola tsara.
· Isan’ny mponina (haim-ponina, lehilahy/Vehivavy) 

Foko manjaka : Betsimisaraka (tokatrano 03 ihany avy amin’ny fokoAntaisaka sy iray hafa avy amin’ny foko Sihanaka (Ny Talen’ny sekoly, sy mpiasam-panjakana iray) 

Isan’ny mponina : 841 ka Lehilahy 412 ary 429 vehivavy miparitaka any amin’ny tokatrano 170 

Fizarazaran’ny mponina isaky taona : 

· 0 ka hatramin’ny 5 taona : 22,14% 

· 6 ka hatramin’ny 17 taona : 30,69%

· 19 ka hatramin’ny 59 taona : 42,84% 

· 60 taona no mihoatra : 4,33%

· Fotodrafitr’asa
· Sekoly iray ao Ambodiampaly : trano hazo iray (naorin’ny fokonolona) sy trano biriky naorin’ny FID tamin’ny taona 2004).

· Fiangonana Katolika 2 (iray any Fiadanana ary iray any Ambodirambo).

· Trano heva roa naorina any Ambodiampaly sy any Anamboambo ho fanaovana alim-pandihizana hoan’ny tanora 
· Kianja filalaovana baolina kitra vao namboarina any Ambodiampaly sy any Ambodirambo.

· Tontolo ara-boajanahary
Tontolo mampiavaka ny faritra : 
· Toe-tany : somary maratra, itambaran’ireo tanety iva sy lohasaha somary milentika miaraka amin’ny toerana ambany teritery (nohajariana ho tanimbary).

·  Teotr’andro : karazana toetr’andro mafana sy be orana, mizara fotoana roa ka ny iray isian’ny orana be miaraka amin’ny fandalovan’ny cyclone matetika manomboka ny volana désambra ka hatramin’ny volana aprily.

· Sori-drano : reniranon’ny Sahalava mirona makany Manantsatrana ; reniranon’ny Sasivola mirona makany Sahalava ; sakeli-drano maro be no mamelona ireo renirano roa fototra ireo.
· Zava-boahary : savoka ahitana ravinala, bambou, « longoza », jirofo ary litchis

· Nofon-tany : tany mena eny amin’ny tanety ary tany dilatra eny amin’ny lemaka amoron-drano


	Tantara (daty malaza)
	· Tantara 
· Tany amin’ny taon-jato faha-18 no niorina ny tanàna voalohany niaraka tamin’ny vehivavy iray antsoina hoe TSIMITO. 

· Nanamorina ny renirano Sahalava no nanorenana izany saingy najanona nohon’ny fisian’ny tondra-drano.
· Nahazo ny sata maha-Fokontany tamin’ny taona1989 (niaraka tamin’ny Fokontany Ambodisatrana taloha, Kaominina ambanivohitra Ampasimbe Manatsatrana ihany).
· Zava-niseho,Voina, Fiatrakany, Paik’ady
· 1959 : Tondra-drano tao Beampanga.
· 1962 : Nihady ny làlana Ampasimbe-Manantsatrana tao amin’ny Fokontany Ambanja mandalo ao Ambodiampaly niaraka tamin’ny fandraisana anjaran’ny fokonolona tamin’ny asa rehetra.
· 1972-1973 : Fiakaran’ny vidin’ny fantsika jirofo, niakatra ihany koa ny fahefa-mividin’ny tantsaha.
· 1983 : Fananganana trano heva nataon’ny fokonolona hatao sekoly.
· 1986 : Fandalovan’ny rivo-doza Honorine, rivo-doza tena natanjaka mahery ary niteraka krizy ara-tsakafo, filana vonjy tamin’ny fihinanana voankazo dia.
· 1989 : Lasa Fokontany Ambodiampaly.
· 1989 : Niakatra ny vidin’ny litchis.
· 1991 : Nahantongavan’ny SEECALINE niasa voalohany.
· 1993 : Nahatratra 3 000 Ar ny kilaon’ny kafe.
· 1994 : Nandalovan’ny rivo-doza Géralda tena nadrava tokoa.
· 1996 : Nandalovan’ny rivo-doza Bonita.
· 1999 : Niasan’ny tetik’asa SEECALINE voalohany.
· 2003 : Nananganana ny tranom-pokonolona.
· 2004 : Nandalovan’ny rivo-doza Gafilo.
· 2004 : Nanangan’ny FID trano hoan’ny sekoly vita biriky.
· 2001 : Niakaran’ny vidina jirofo teo amin’ny mpamokatra.
· 2003 : Niasan’ny CARE voalohany.
· 2005 : Nanamboarana ny saham-pamokarana Lasambe (asa atakalo sakafo) niaraka tamin’ny CARE.

	Fikambanana sy rafitra misy 


	· Fiaraha-miaina « mirindra » ny rafitra nentin-drazana sy ny rafi-pitantanana ara-panjakana.

· Ireo manam-pahefana fototra : Filohan’ny Fokontany sy ny Lefiny, ireo tangalamenam-panjakana sy ireo olon-kendry entina Filoha iray.
· Manam-pahefana nentin-drazana iantohan’ireo Ledama sy ireo filoha ampehikely.

	Fety mahazatra
	· Ny « tsaboraha » : fetim-pianankaviana natao hisaorana sy fangataham-pitahiana amin’ny razana.
· Ny « hositromba » : fomba fitsaboana iantsoana fanahy miditra ao amin’ilay olona misy tromba (miaraka amin’ny hira sy dihy).

	Asa fanao (mampidi-bola)
	Ny fifandanjan’ny mponina manao ireo sehatr’asa : 

- Fambolena : 95%.
· Fiompiana : 70%.
· Asa tanana : 2%.
· Fanamboarana menaka jirofo : 40%.
· Fikarama an-tsaha : 35%.
Fizarana ireo asa eo amin’ny lehilahy (L) sy vehivavy (V) : asa tany (L), fambolena (L/V), fanetsana (V), fiavàna (L/V), fijinjana (L/V), fanalana bozaka (L/V), fambolena mangahazo (H/F), fambolena légioma sy katsaka (L/V), fitanterana ny voka-bary (L).

	Fomba fiainana sy mahazatra
	· Fiarahana manapa-kevitra amin’ny alalan’ny tsanga-tanana ka ny izay betsaka no lany ao anaty fivoriam-be (andraisan’ny 18 taona noho miakatra anjara). Ireo tolo-kevitra ho tapahina dia efa voavolavolan’ireo tangalamena mialoha avy amin’ny fampiantsoana fivoriana nataon’ny filohan’ny Fokontany.
· Ny fanaraha-maso ireo fanapahan-kevitra noraisina dia apetraka amin’ireo filohan’ny ampehikely miaraka amin’ny fanampian’ny filan-kevitry ny olon-kendry sy ny filohan’ny Fokontany.

· Fomba fifanampiana : Lampona (miasa indray andro eo amin’ny tanin’olona iray ny fokonolona rehetra dia arahana fisotroana toaka aorian’ny asa ka ny tompon-tany no miantoka izany) sy ny Fandriaka (vondrona iray mivelatra no manao ny asan’ny mpikambana ifandimbiasana ka ny tompon-tany no miantoka ny laoka ihinanana ny vary nentin’ny rehetra).
· Fanaovana « bongary » : findramam-bola averina vary rehefa miaka-bokatra. Ny 70 % ‘ny mponina dia saika manao izany daholo.
- Fady : miasa an-tsaha ny talata sy alakamisy.
- Ireo tena mahantra dia manefa ireo adidy amin’ny asa iombonana na ireo fomban-drazana isan-kazany amin’ny alalan’ny fakana trosa any amin’ny mpanjana-bola ka asa an-tsaha no anonerany azy avy eo. 

	Fari-pianarana

	· Fahazoana sy fisian’ireo foto-drafitr’asa fampianarana : 

· Fisian’ny sekoly EF1 hatramin’ny taona1986.
· Manana mpampianatra feno (saingy ny ray aman-drenin’ny mpianatra no manakarama azy ireo).
· Saika mijanona eo amin’ny kilasy 7ème daholo ny fampianarana ny ankizy (na mahazo na tsy ny diplôme CEPE).
· Ambony ihany fari-pahaizana mamaky teny sy manoratra raha oharina amin’ny salanisan’ny faritra.
· Fari-pahalalan’ny sokajy isankarazanay
· Saramba ben’ny mponina indrindra fa ireo sahirana tsy dia tena nahita fianarana loatra. Misy ifandraisany ny fari-piainana sy ny fampianarana (ny zanak’ireo mihevitra ny tenany sy ireo heverina ho sahirana sady isan’ireo nohadiahadiana dia tsy mianatra).
· Loharano sy fomba ahazoana fampahalalam-baovao matotra sy ny resaka mandeha
· Fivoriam-pokonolona ka ny na antso am-bava no hampahalalana ny olona.
· Vitsy ireo tokatrano manana vata fandrenesam-peo.
· Vata fandrenesam-peo ahodina tanana anaovana fihainoana miaraka mbola mandeha tsara ary ampiasain’ny fokonolona.
· Fahafahana mahazo ny onjam-peon’ny radio nasionaly malagasy (tsy mahazo onjam-peo FM).

	Ny harena voajanahary 


	· Tsy misy ala iombonana.
· Tsy misy harena an-kibon’ny tany.
· Sori-drano lehibe miaraka ami’ny fahafahana manao jono an-dranomamy.
· Tsy misy fahazoana mivantana ny ranomasina.

	Sehatra tsy miankina
	· Tsy misy fipetrahana mpandraharaha ara-toekarena tsy miankina maharitra.
· Fandalovana matetika saingy manara-potoana ireo mpanagom-bokatra vita eo an-toerana.
· Fisian’ny orinasa fanodinana menaka jirofo 3 (azon’ny mponina ampiasaina amin’ny endrika fanofàna ka 1 litatra isaky ny indray andro ny hofany).

	Hetaheta sy tetikasa
	Fisiana sy fandaovan’ireo tetik’asa fampandrosoana : CARE International (hatramin’ny taona 2004), ASOS, FID (tamin’ny taona 2004) ary ny SEECALINE/NAC (teo anelanelan’ny taona 1991sy ny taona 2002).

	Fifindra-monina
	· Manara-potoana (L : Lehilahy, V: Vehivavy) : 

· Novambra-desambra : fahatongavan’ireo mpikarama (L/V) avy any amin’ny Kaominina Vohipeno sy ny faritra anatin’ny Vavatenina hanao fiotazana jirofo.
· Manomboka janoary ka hatramin’ny jona : fifindra-toerana makany (L/V) Toamasina na Fénérive mikarama an-trano na hafa.
· Manomboka ny volana aogositra ka hatramin’ny oktobra : fidiran’ireo mpikarama (tsy dia betsaka loatra) amin’ny fanombohan’ny taom-pambolena vary.
· Eo anelanelan’ny volana mai sy jona : fifindra-toerana (L/V) makany Mananara sy Sambava mikarama any amin’ireo saha fambolena vanilla.
· Martsa, aprily: fifindran-toerana makany (L) Mandritsara mividy omby.

	Fahasahiranana
	· Fandalovana matetik’ireo rivo-doza izay miteraka tondra-drano, fihotsahan’ny tany, fanotoran’ny fasika ireo tanimbary, fahasimban’ny vokatra, aretim-pivalanana sy areti-tratra… 
· Fiankinan-dohan’ireo tokatrano amin’ny vidina voly fanondrana (jirofo sy litchi).
· Faritra tena be tazo.
· Ireo tanora (na efa manambady na tsy) mbola miankin-doha amin’ny ray amandreny amin’ny fambolena ireo tanim-piankaviana (kanefa mbola sarotra ny fahazoana tany).
· Faharetan’ny maitso ahitra : hoan’ny fianankaviana antonony dia 4 volana (martsa-tapaky ny volana mai sy septambra-oktobra), fianankaviana mahantra dia 7 volana (febroary-aprily ; aogositra-novambra).

	Harena azo trandrahina
	· Azo anaovana karazana fambolena maro ny toetr’andro.
· Manana manam-pahaizana maro ny faritra izay mbola mifandray tsara amin’ny olona ao an-toerana.
· Fahafahana mamerina ny firafitry ny nofontan’ireo tany tsy ambolena intsony.
· Fahafahana mampitombo ny vokatra amin’ny fambolena izay natao tamin’ny velarana lehibe nefa kely ny vokatra miakatra (jirofo, litchis, vary, mangahazo...).
· Hakelin’ny elanelana misy amin’ny làlam-pirenena faha-5 izay hitsy azo amoahana tsara ireo vokatry ny fambolena.
· Fisian’ny faritra azo ajariana ho fiompiana trondro.
· Fiombonana ao anatin’ny tendro ara-toekarena mihetsika (manaraka ny lalampirenena faha 5 eo anelanelan’ny Fénérive sy Soanierana).
· Ambaratongam-pisokafana hoan’ny any ivelany misokatra amin’ireo tetik’asa fampandrosoana: marisika ny mponina, mandray anjara ary mora entanina (azo jerena ny traikefan’ny FID, SEECALINE ary CARE).
· Ambony ny fari-pahampiana ara-tsakafon’ireo ankizy amin’ny ankapobeny.

	Tetik’ady
	· Tanjon’ny fampandrosoana ary ireo hitsy azo iasana 
-iantohana ny fahampiana ara-tsakafon’ny Fokontany Ambodiampaly :
a. Hampitomboina ny vokatra.
b. Hampitomboina ny velaran-tany volena.
-iantohana ny fampandehanana ny fampianarana eo anivon’ny Fokontany Ambodiampaly :
a. Ampitomboina ny isan’ny zaza hampidirina an-tsekoly ao anatin’ny Fokontany.
b. Hatsaraina ny taha-pahafahana fanadinana CEPE.
- Hatsaraina ny fidiram-bolan’ny isan-tokatrano ao anatin’ny Fokontany
a. Hampitomboina ny vokatry ny voly fanondrana.
b. Hatsaraina ny vola azo amin’ny voly fanondrana.
c. Hampiroboroboina ny sehatry ny asa tanana.
d. Hatao maty hanina ny vondron-tsapam-piompiana.
- Omena lanja ny harena maha-olona :
e. Ady amin’ny’areti-pivalanana.
f. Ady amin’ny tazo moka.
g. Hatsaraina ny sakafon’ny mponina ao amin’ny Fokontany.
h. Hatsaraina ny fahazoan’ny fiaraha-monina sehatra fialam-boly.

	 Fifandraisana
	Firaisan-kina mafy eoamin’ny fiaraha-monina : 

· Tsy dia misy fifandonana mafy loatra (vitsy ny fandikan-dalana sy ireo heloka be vava).
· Mifanampy tanteraka raha sendra voina mafy mahazo.
· Tsy misy fanikilihana ireo mahantra.
· Tsy dia misy sahy manakiana na manohitra ireo manampahefana nentin-drazana.
· Tsy misy vodrona ara-piaraha-monina miavaka.
· Tsy misy fanavahana ireo mpifindra monina (saingy vitsy ireo monina maharitra).
· Vitsy ireo fikambanana tena miasa : fikambanana iray an’ireo mpampiasa ny lemaky Lasambe (ny miasa indrindra) ary ny fikambanan’ny ray aman-drenin’ny mpianatra ary fikambanana ara-koltoraly sy ara-pananjatahan-tena.


c. Ireo olona nihaonana : 

Fianankaviana notsidihana
	N°
	daty
	anarana

	1
	15/04/06
	Samoela sy Vavitsara

	2
	15/04/06
	Norbert Tsivery sy  Vaviline

	3
	15/04/06
	Armand

	4
	15/04/06
	Hélène

	5
	14/05/06
	Claire (Maman’i Gerino)

	6
	14/05/06
	Liko zanak’i Velo

	7
	15/04/06
	Toton’i Hatoka

	8
	15/04/06
	Zery


(nanditry ny fanadihadiana sava ranonando, izay iraisan’ireo fianakavina rehetra notsidihana, dia tsy nangatahanay ny anarana fenon’ireo olona ireo. Ny anaram-bositra iantsoana azy ireo amin’ny andavanandro no nifaneraseranay taminy).
Manam-pahefana nihaonana :
	N°
	Daty
	Andraikitra
	Toerana

	1
	06/04/06
	Lehiben’ny Faritra 
	Fénérive Est

	2
	06/04/06
	DDR
	Fénérive Est

	3
	07/04/06
	Lefitra voalohan’ny Ben’ny tanàna
	Ampasimbe Manantsatrana

	4
	07/04/06
	Lefitra faharoan’ny Ben’ny tanàna
	Ampasimbe Manantsatrana

	5
	07/04/06
	Filohan’ny  Fokontany 
	Ambodiampaly


HANORINA TONTOLO IRAY AFAKA AMIN’ NY FAHANTRANA 

Ny tahiry iraisam-pirenena amin’ny fampandrosoana ny fambolena (FIDA) dia sampana iray ao anatin’ny Firenena Mikambana izay misahana ny ady amin’ny fahantrana sy ny hanohanana any amin’ireo tany an-dalam-pandrosoana. Amin’ny alalan’ny fampisamboram-bola tsy izay ambany dia ambany ny zana-bola alainy amin’izany sy ireo fanomezana isan-karazany, ny Tahiry koa dia mandrafitra sy mamatsy ireo tetik’asa sy fandaharan’asa natao hanampy ireo tantsaha mahantra eny ambanivohitra  hiala amin’ny fahantrana. 

Hatramin’ny nanombohany tamin’ny taona 1978, dia famantsiam-bola mitentina hatramin’ny 8.7 miliara dolara amerikanina (any ho any amin’ny 20.880 miliara ariary) no nentiny hamatsiana firenena 115, nampandehanana tetik’asa sy fandaharan’asa 690 isa eran’izao tontolo izao. Ireny tetik’asa ireny dia nahafahan’ireo mpamboly madinika, mpiompy, mpiasa tsy manana tany, mpanao asa tanana, ary ireo mponina ao an-toerana, maherin’ny 250 tapitrisa ny isan’izy ireo hietsika hanatsarana ny fiainany sy ny an’ireo fianankaviany 

Ny FIDA dia miara-miasa amin’ireo mponina any ambanivohitra mahantra, ireo mpanohana an-tsitra-po, ireo mpitondra fanjakana, ireo fikambanana tsy miankina amin’ny fanjakana sy ireo mpiara-miasa maro isan-tsokajiny hiara-hiady aminy amin’ireo olana fototra mahatonga ny fahantrana. Ao anatin’izany ady amin’ny fahantrana izany, dia tsy misahana fotsiny amin’ny maha-mpamatsy azy izy fa misahana ny ihany koa ny fiarovana ireo tantsaha mahantra. 

Isan’ny laharam-pahamehan’ny FIDA ny manampy ireo tantsaha mahantra hampiroborobo sy hanamafy ireo fandaminana efa misy eo aminy mba ahafahan’izy ireo miaro ny tombotsoany sy manaka ireo vato misakana tsy mamela azy ireo fatratra, indrindra fa ireo vehivavy, hanatsara ny anjarany. Noho io fomba fiasa io dia manome azy ireo fahafahana ny FIDA hanamboatra sy hitarika ny lalany.  

Fonds International de Développement Agricole

Via del Serafico, 107 – 00142 Rome, Italie

Tel : +39-0654591 – Fax : +39 0650 43 463 – Email : ifad@ifad.org 
www.ifad.org
http://www.ruralpovertyportal.org/french/regions/africa/mdg/index.htm

Norbert sy Vaviline, mpivady mbola tanora tokoa





�


Trano efa mangozohozo no ipetrahan’ny fianankavian’i Liko 

Ireo lehilahy sy vehivavy,


Liana dia liana tokoa raha vao fampandrosoana no resahina.

Sady tsy nisy rivo-doza,  no tsy nisy tsy fahampiana lehibe loatra; fenofeno éry ny tarehy sady falifaly aok’izany ny fijery  








�


Feno harena tsy voatrandraka tsara,


 Ireo tanimbary mbola tsy voajary tsara ihany koa.

Fototra jirofo efa antitra tsy misy mpikarakara sy vary atao tavy  


(fomba fambolena roa tsy dia mahombyloatra nefa ampiarahan’ny olona)

Deux produits de la Côte Est Malgache : 


Le café  et le “fruit à pain” 

Madame Hélène dite Lenina Be : 


Très âgée et seule avec un fils invalide. 

Ny rary : hai-kanto voafehy tsara saingy diso hamaivanina.





�


Ny haben’ny trano ary fitaovana nampiasaina nanorenana azy dia manambara ny fahasarotan’ny toe-piainana

Faritra tia mandray vahiny sady misokatra amin’ny any ivelany izy  


Avy aty amin’ny ilany ankavanan’ny sary, ny Filohan’ny Fokontany sy ny Lefitry ny Ben’ny tanàna  miaraka amin’ny Drafitra Fampandrosoana ny Kaominina eny an-tanany  

